
ne sa pravom Evropske unijePropratni akt- Obavještenje u vezi provođenja postupka harmonizacije nacrta Pravilnika o dopuni Pravilnika o postpku rada komisije koja ispituje uslove za osnivanje i početak rada obavljanja djelatnosti visokog obrazovanja sa područja Brčko 
Na osnovu člana 22. Zakona o Vladi Brčko distrikta Bosne i Hercegovine – prečišćeni tekst („Službeni glasnik Brčko distrikta Bosne i Hercegovine“, broj: 22/18, 49/18, 8/19, 10/19 i 32/19), člana 26. Zakona o javnoj upravi Brčko distrikta Bosne i Hercegovine – prečišćeni tekst („Službeni glasnik Brčko distrikta Bosne i Hercegovine“, broj: 25/20) i člana 29. stav (8) Zakona o visokom obrazovanju u Brčko distriktu Bosne i Hercegovine („Službeni glasnik Brčko distrikta Bosne i Hercegovine“, broj: 30/09, 29/18 i 16/20), šef Odjelјenja za obrazovanje d o n o s i
PRAVILNIK

O DOPUNAMA PRAVILNIKA O POSTUPKU RADA KOMISIJE KOJA ISPITUJE USLOVE ZA OSNIVANјE I POČETAK  RADA I OBAVLjANјA DJELATNOSTI VISOKOG OBRAZOVANјA
Član 1.

U Pravilniku o postupku rada Komisije koja ispituje uslove za osnivanje i početak  rada i obavlјanja djelatnosti visokog obrazovanja („Službeni glasnik Brčko distrikta Bosne i Hercegovine“, broj:  4/19) (u dalјem tekstu: Pravilnik) iza člana 3. dodaje se novi član 3a. koji glasi:

„ Član 3a.
(Iznos naknade, postupak i rok za isplatu naknade za rad članovima Komisije)

(1) Članovima Komisije pripada naknada za rad, osim članu Komisije iz reda predstavnika osnivača visokoškolske ustanove i članu Komisije iz reda predstavnika Odjeljenja za obrazovanje, koja ne može biti isplaćena prije dostavlјanja konačnog izvještaja Komisije.

(2) Iznos naknade, postupak i rok za isplatu naknade za rad članovima Komisije iz člana 1. ovog Pravilnika propisuje se Odlukom o visini naknade za rad Komisije koja ispituje uslove za osnivanje i početak rada i obavlјanja djelatnosti visokog obrazovanja.

(3) Odluku iz stava (2) ovog člana donosi Vlada Brčko distrikta Bosne i Hercegovine na prijedlog Odjeljenja za obrazovanje.

(4) Odjelјenje za obrazovanje zaklјučuje ugovore sa svakim članom Komisije, osim sa članom Komisije iz reda predstavnika osnivača visokoškolske ustanove i članom Komisije iz reda predstavnika Odjeljenja za obrazovanje, kojim se preciznije razrađuju prava i obaveze Odjelјenja za obrazovanja odnosno članova Komisije, rokovi za izvršenje obaveza i utvrđuje tačan iznos naknade za rad, u skladu s Odlukom iz stava 2. i 3. ovog Pravilnika“. 

Član 2.

U Pravilniku iza člana 8. dodaje se novi član 8a. koji glasi:

„Član 8a.

                                                      (Postupak dostavljanja potrebne dokumenacije)
(1) Odjelјenje  za obrazovanje elektronskim putem dostavlјa predsjedniku Komisije dokumentaciju iz člana 4. Pravilnika, kao i sve potrebne zakonske i podzakonske akte neophodne za provođenje postupka osnivanja i početak rada i obavlјanje djelatnosti visokog obrazovanja u Brčko distriktu Bosne i Hercegovine.
(2) Dokumentaciju iz stava (1) ovog člana predsjednik Komisije dostavlјa ostalim članovima Komisije“.

Član 3.

Iza člana 13. Pravilnika dodaje se novi član 13a. koji glasi:

„Član 13a.
                                                      (Postupak dostavljanja Izvještaja Komisije)

Nakon potpisivanja konačnog Izvještaja Komisije, članovi Komisije izvještaj dostavljaju šefu Odjelјenja za obrazovanje, u cilju preduzimanja radnji i mjera propisanih Zakonom o visokom obrazovanju u Brčko distriktu Bosne i Hercegovine“.
Član 4.

Ovaj pravilnik stupa na snagu osmog dana od dana objavlјivanja u „Službenom glasniku Brčko distrikta Bosne i Hercegovine“.

